
Мёсzца nктHвріа въ ѕ7i-й дeнь. 
С™aгw м§нка л0ггіна с0тника, и4же при кrт¨ гDни. 

Мlтва. 
Q с™hй м§нче л0ггіне с0тниче! Ты2 нёкогда на 

стрaжи при кrт¨ сп7си1телz пілaтомъ постaвленъ бhлъ 
є3си2, nбaче ви1дz чудесA, при распsтіи гDа бы6вшаz, и3 
трyсъ, и3 затмeніе с0лнца, и3 мeртвыхъ и3з8 гробHвъ 
воскrніе, и3сповёдалъ є3си2 ћвэ ї}са сн7а бhти б9іz, и3 
и4стину сію2 небоsзненнw повсю1ду проповёдавъ, во главY 
ўсёченъ бhлъ є3си2. 

Нhнэ же пrт0лу б9ію предстоS, при1зри съ нб7сE на 
просsщихъ твоеS п0мощи, и3 ћкw при1сный бlгодётель и3 
ходaтай, моли2 хrтA бGа, да сохрани1тъ нaсъ t всsкагw 
лю1тагw њбстоsніz, трyса, пот0па, nгнS, мечA, 
нашeствіz и3ноплемє1нникъ и3 междоус0бныz брaни. Да не 
њсyдитъ гDь нaсъ грёшныхъ по беззак0ніємъ нaшымъ, и3 
да не во ѕло2 њбрати1мъ бlг†z, дарyємаz нaмъ t 
всещeдрагw бGа, но во слaву с™aгw и4мене є3гw2 и3 въ 
прославлeніе крёпкагw твоегw2 заступлeніz. 

Моли1сz, с™че б9ій, да подaстъ нaмъ гDь тишинY 
въ п0мыслэхъ, воздержaніе t пaгубныхъ страстeй и3 t 
всsкіz сквeрны, и3 да ўкрэпи1тъ во всeмъ мjрэ с™yю, 
соб0рную и3 ґпcльскую цRковь, ю4же стzжaлъ є4сть чтcн0ю 
своeю кр0вію, да ўтверди1тъ въ нeй дyхъ живhz прaвыz 
вёры и3 бlгочeстіz, да вс‰ вBрнаz ч†да є3S, чи6стаz t 
суемyдріz и3 суевёріz, д¦омъ и3 и4стиною покланsютсz 
є3мY и3 ўсeрднw творsтъ зaпwвэди є3гw2, да вси2 мы2 въ 
ми1рэ и3 бlгочeстіи поживeмъ въ настоsщемъ вёцэ и3 
дости1гнемъ бlжeнныz вёчныz жи1зни на нб7си2, бlгодaтію 

гDа нaшегw ї}са хrтA, є3мyже подобaетъ всsкаz слaва, 
чeсть и3 держaва со nц7eмъ и3 с™hмъ д¦омъ, нhнэ и3 
при1снw, и3 во вёки вэкHвъ. Ґми1нь. 

